
Efni: Umsögn um frumvarp til laga um vopn, sprengiefni og skotelda, sbr. þskj. 184,
183. mál.

Neytendastofa vísar til tölvupósts dags. 31. október 2012 þar sem óskað er eftir umsögn um 
frumvarp til laga um vopn, sprengiefni og skotelda, sbr. 183. mál.

í tilefni af framangreindri beiðni vill Neytendastofa koma á framfæri eftirfarandi 
athugasemdum og sjónarmiðum, varðandi IV. kafla frumvarpsins, skoteldar.

í IV. kafla frumvaipsins sem ber heitið „skoteldar“ er að því stefnt að skapa lagagrundvöll 
fyrir innleiðingu á tilskipun Evrópuþingsins og ráðsins 2007/23/EB frá 23. maí 2007 um að 
setja á markað flugeldavörur. Framangreind tilskipun er nýmæli á sviði Evrópuréttarins.

Megintilgangur tilskipunarinnar er að setja sameiginlegar grunnkröfur sem gera verður til 
framleiðslu og markaðssetningu á slíkum vörum sem í eðli sínu eru hættulegar en um leið að 
skapa fullnægjandi ramma varðandi öryggi neytenda, heilsu og umhverfisvemd. Tilskipunin 
er alls 22 greinar auk þess eru ítarleg fyrirmæli í viðaukum tilskipunarinnar varðandi 
samræmdar kröfur sem aðildarríkjum ber skylda til að innleiða í löggjöf sína með 
fullnægjandi hætti. Ráð er fyrir því gert að framvegis verði settar nánari reglur á grundvelli 
hennar í því skyni að uppfæra kröfur og reglur sem gilda skuli framvegis um gerð flugelda á 
innri markaðnum í Evrópu.

í IV. kafla eru þrjár lagagreinar sem eiga að mynda lagalegan grundvöll fyrir innleiðingu 
framangreindrar tilskipunar. í þeim lagagreinum er auk þess að finna ýmis atriði sem varða 
innlenda framkvæmd sem ekki er getið um í framangreindri tilskipun.

Við skoðun á umræddum lagagreinum telur Neytendastofa að þörf sé á betri aðgreiningu 
atriða sem varða innlenda framkvæmd og þeim atriðum sem þurfa að vera í IV. kafla þannig 
að lögin, ef að lögum verður, myndi fullnægjandi lagastoð til endanlegrar innleiðingar á 
ítarlegum ákvæðum tilskipunarinnar með reglugerð sem ráðherra setur.

í því sambandi vill Neytendastofa benda á eftirfarandi atriði.

1. m gr., g-liður 2. mgr. og 4 .mgr. 36. gr.

<£>
N E Y T E N D A ST O F A

Um framleiðslu flugelda eiga framvegis að gilda reglur í tilskipun 2007/23/EB sem er s.n. 
ný-aðferðar tilskipun þar sem grunnkröfur varðandi öryggi og framleiðsluaðferðir flugelda 
eru ákveðnar. Allir framleiðendur sem starfa á EES-svæðinu svo og innflutningsaðilar á 
slíkum vörum frá ríkjum utan EES verða að tryggja að flugeldar séu í samræmi við kröfur 
tilskipunarinnar svo og nánari reglna sem ESB kann að setja um framkvæmd hennar. 
Markaðssetning á vörum þar sem farið er eftir framleiðslureglum tilskipunarinnar og sem 
uppfyllir kröfur hennar, er því frjáls innan EES markaðarins. I 1. mgr. er hins vegar 
krafist sérstakrar leyfisveitingar frá lögreglustjóra, m.a. fyrir framleiðslu á flugeldum 
sem og vegna inn og útflutnings. Jafnframt er í g-lið 2. mgr. tekið fram að til þess að geta 
fengið leyfi til að stunda jafnt framleiðslu sem og sölu á flugeldum skuli viðkomandi aðili 
sanna fyrir lögreglustjóra að þeir hafi kunnáttu til að framleiða, fara með eða hafa til 
umráða flugelda.

Neytendastofa vill benda á að um framleiðslu flugelda gilda nú ítarlegar reglur sem 
framleiðendur verða að fara eftir sbr. ákvæði í tilskipuninni sem og öðmm viðeigandi 
ESB reglum sem hafa verið innleiddar hér á landi sbr. t.d. reglugerð nr. 957/2006, um 
aðferðareiningar fyrir hin ýmsu þrep samræmismatsins og reglur um áfestingu og notkun 
CE-samræmismerkja sem ætlað er að nota í tilskipunum um tæknilega samhæfmgu.

Auk þess segir nú í lögum nr. 24/2006, um faggildingu o.fl. að ef nauðsynlegt er að fá 
vottun á framleiðslu vöru sem fellur undir ákvæði í ný-aðferðartilskipun, sbr. nú tilskipun 
um flugelda, með því að s.n. tilkynntur aðili fari yfír framleiðsluna þá er það hlutverk 
faggildingarstofu að meta kunnáttu þ.e. hæfi og hæfni aðila til slíkra verkefna. Af því 
leiðir að ekki verður séð með hvaða hætti lögreglustjóri eigi að meta kunnáttu 
framleiðanda sbr. ákvæði g-liðar 2. mgr. Af þessari ástæðu telur Neytendastofa að hér 
þurfi að skoða hvort ekki verði a.m.k. að taka úr upptalningu í þessum málsgreinum orðið 
„framleiðandi“ .

Einnig þarf þá að skoða hvort ekki eigi að setja sérstaka grein varðandi skyldur og réttindi 
framleiðenda sem svo verða nánari útfærð í reglugerð sem verður að setja ef innleiða á 
þau ákvæði tilskipunarinnar með fullnægjandi hætti eftir að lög þessi verða samþykkt.

Auk þess þarf því að skoða nánar ákvæði 4. mgr. að þessu leyti þar sem tilgreint er að 
tilnefna eigi einn mann sem beri ábyrgð varðandi framleiðslu en sem fyrr segir gilda mun 
ítarlegri reglur um þetta efni skv. reglum Evrópuréttarins. Neytendastofa vill benda á að 
um ábyrgð framleiðenda á vörum gilda ítarleg ákvæði í lögum nr. 25/1993, um 
skaðsemisábyrgð sem einnig eru sett á grundvelli ESB tilskipunar um sama efni. 
Samkvæmt lögunum bera framleiðendur vöru ríka ábyrgð á framleiðsluvöru ef t.d. galli er 
á vöru eða hún ekki í samræmi við reglur sem gilda um framleiðslu hennar. Þessar reglur 
gilda um flugelda og fela í sér mikilvæga neytendavernd. Við fyrstu sýn má ætlað að 
þetta ákvæði stangist á eða kunni að takmarka þá ábyrgð á framleiðsluvöru sem 
framleiðendur bera samkvæmt framangreindum lögum. Sé það raunin þá verður að breyta 
orðalagi þannig að þessu leyti.

4. mgr. 36. gr.

í þessari málsgrein er lagt til að allar merkingar á vörum sem eru markaðssettar hér á landi 
skuli vera á íslensku. Neytendastofa styður heilshugar það markmið. Vegna orðlags í 
síðari hluta málsgreinarinnar mætti þó misskilja þetta ákvæði þar sem segir að þetta skuli

gera á íslensku „eða á því tungumáli sem teljast verður opinbert tungumál í því landi þar 
sem varan er seld.” Líklega er verið að mæla svo íyrir að innleiðendir framleiðendur sem 
vilja flytja út slíka vöru frá íslandi skuli gæta að því að setja allar merkingar og 
leiðbeiningar á tungumál þess ríkis sem þeir flytja vörumar til. Þess vegna leggur 
Neytendastofa til að þessi málsgrein orðist svo:

„ Sá sem framleiðir, flytur inn eða verslar með skotelda skal sjá tilþess að skoteldavörur 
séu merktar með sýnilegum, lœsilegum og óafmáanlegum hætti á íslensku. Vörur sem 
fluttar eru úr landi skal með sama hœtti merkja á því tungumáli sem teljast verður 
opinbert tungumál í því landi þar sem varan er seld. “

1. mgr. 37. gr.

í þessari málsgrein segir að „ Ráðherra sé heimilt að setja reglugerð“... Hér að framan hefur 
komið fram að ákvæði tilskipunarinnar sem innleiða þarf á grundvelli þessara laga eru mjög 
ítarleg og sum íþyngjandi fyrir aðila á markaði. Það er því brýn nauðsyn á því að reglugerðin 
verði sett sem fyrst og full innleiðing þannig tryggð. Af þeirri ástæðu er því ekki nægilegt að í 
lögunum sé aðeins um að ræða heimild ráðherra til að setja reglugerð heldur verður að gera 
honum skylt að setja slíka reglugerð.

Lagt er því til að orðalag í upphafi 1. mgr. 37. gr. verði:

„Ráðherra skal setja reglugerð “... o.s.frv.

Jafnframt er bent á að í þessari grein koma fyrir orðin „framleiðsla“ en önnur sjónarmið geta 
átt við þar eins og getið eru um í athugasemdum við 36. gr. og er því vísað til þeirra. Verði 
texta í 36. gr. breytt eins og þar er gerð tillaga um þá þarf að huga að samskonar atriðum í 
þessari grein frv.

4. og 5 .mgr. 38. gr.

í þessum greinum er tilgreint að tilkynna skuli til lögreglu um slys af völdum flugelda. 
Lögregla skal því næst senda upplýsingar um það til Neytendastofu. Væntanlega er átt við að 
bráðamóttökur landsins skuli tilkynna til lögreglu öll slys sem verða af völdu flugelda. Þær 
tilkynningar koma þá væntanlega til viðbótar við þær tilkynningar sem koma þá beint til 
lögreglu þegar slys verða af völdum vörunnar. Neytendastofa og önnur stjómvöld á EES 
svæðinu sem starfa að markaðseftirliti með vörum telja mikilvægt að jafnframt sé tilkynnt um 
slys af þeirra völdum til þessara stofnana. Neytendastofa leggur því til að í stað þess að 
einungis verði tilkynnt um slík slys til lögreglu þá skuli einnig senda tilkynningu til 
Neytendastofu. Þess má geta að að lögreglu ber ávallt að tilkynna til Neytendastofu um slys 
sem verður af völdum vöru, sbr. 18. gr. laga nr. 134/1995, um öryggi vöru og opinbera 
markaðsgæslu en það getur farið vel á því að ítreka þá skyldu í 38. gr. svo sem gert er í 
frumvarpinu.

Með hliðsjón af framansögðu þá telur Neytendastofa að 4. mgr. 38. gr. gæti orðast svo:

„Nú verður alvarlegt slys a f völdum skotelda og skal þá bráðamóttaka sjúkrahúss þegar í

stað tilkynna það til lögreglu og Neytendastofu “.

39. gr.

í fyrsta málslið þessarar greinar er kveðið á um að Neytendastofa fari með markaðseftirlit 
með flugeldum í samræmi við ákvæði laganna, reglugerðar svo og annarra laga eða reglna 
sem gilda um það efni hér á landi. Á undanförnu ári hefur í frumvörpum til Alþingis verið sett 
inn aðeins ítarlegri ákvæði en hér er gert varðandi eftirlit og heimildir Neytendastofu, sbr. 
frumvarp til laga um neytendalán , innheimtulög og frumvarp til áfengislaga. Skoða þyrfti 
sérstaklega hvor ástæða sé til að bæta við þessa grein með hliðsjón af þessari nýju þróun en 
að svo stöddu telur Neytendastofu þó ekki ástæðu til að leggja til breytingar að þessu leyti.

Kostnaðarumsögn frumvarpsins: engin fjárveiting -  ekkert eftirlit

í kostnaðarumsögn er tekið fram að ekki skuli verja til eftirlitsins meiri starfskröftum en sem 
nemur 3 mánuðum. Jafnframt er tekið fram að ekki þurfi fjárveitingu vegna þessa verkefnis 
þar sem að þetta rúmist innan núverandi ijárveitingar til stofnunarinnar.

Neytendastofa telur að þetta mat sé rangt.

Hér er alfarið um nýtt verkefni að ræða sem Neytendastofa hefur aldrei sinnt á nokkum hátt 
eða fengið fjárveitingu til. Lagt er til að markaðseftirlit verði fært frá lögregluembættum til 
Neytendastofu. Það er ekki óeðlilegt enda markaðseftirlit með þessum vörum væntanlega 
ekki hluti af kjamastarfsemi lögregluembætta.

Það er því alveg ljóst að kostnaður vegna þessa frumvarps rúmast engan veginn innan 
núverandi fjárheimilda Neytendastofu eins og segir í kostnaðarumsögn 1]árlagaskrifstofunnar. 
Við undirbúning málsins fékk Neytendastofa þær upplýsingar að gerð yrði tilfærsla á 
fjármunum frá lögreglu til Neytendastofu vegna þeirra nýju verkefna sem þannig væri 
fýrirhugað að færa til hennar ef frv. þetta yrði að lögum. Af kostnaðarumsögn verður ekki 
annað séð en að það sé ekki fyrirhugað. Af því leiðir að Neytendastofa mun ekki geta unnið 
að framkvæmd þess eftirlits sem ákvæði frumvarpsins mæla fýrir um.

Neytendastofa vill auk þess benda á að halli á rekstri stofnunarinnar árið 2011 er alls um 23 
milljónir króna. Minni tekjur á árinu 2012 munu einnig leiða aftur til halla á því ári.

í markaðseftirliti með flugeldum felst að gera verður skoðanir á markaði þ.e. í verslunum og 
öðrum sölustöðum. Fylgja verður eftir ábendingum og tilkynningum þegar flugeldar eru á 
markaði sem ekki uppfýlla kröfur um gerð þeirra og öryggi. Til þess að vinna að 
markaðseftirliti í samræmi við ákvæði tilskipunar og skyldu Islands til að vinna markvisst að 
markaðseftirliti með flugeldum þá þarf að þjálfa nýja starfsmenn til að fara á vettvang til 
innflytjanda, dreifingaraðila eða framleiðanda, taka þar skýrslu, sækja eftir atvikum 
sýnishom, o.fl. Þá þarf að vinna mál frekartil dæmis ef setja þarf sölubann eða eyða og farga 
ólöglegum vörum. Þar verða sérfræðingar stofnunarinnar að koma að slíkum málum. I dag 
starfa engir slíkir skoðunarmenn hjá Neytendastofu og varla unnt að ráða starfsmann 
tímabundið til mest þriggja mánaða til að vinna að slíku verkefni. Það er því ekki raunhæft 
að setja þetta fram sem hluta úr stöðugildi en fáist starfsmaður í fullt stöðugildi þá væri unnt 
að þjálfa hann og nota starfskrafta hans til að annast markaðseftirlit með öðrum vöruflokkum 
sem Neytendastofa hefur eftirlit með, s.s. rafmagnstækjum, leikföngum, mælitækjum og

Borgartún 21 ■ 105 Reykjavík • Sími 510 1100 ■ Bréfasími 510 1101 • postur@neytendastofa.is • www.neytendastofa.is

mailto:postur@neytendastofa.is
http://www.neytendastofa.is


margvíslegum öðrum vöruflokkum sem ekki er ástæða til að tíunda frekar hér. Þrátt fyrir 
ítrekuð erindi Neytendastofu og tillögur hefur enn ekki fengist slík stöðuheimild fyrir 
skoðunarmanni fyrir markaðseftirlit og er mikil þörf að bæta úr því.

Hér er því um mikla og sérhæfða vinnu að ræða sem mun fela í sér útgjöld fyrir ríkissjóð, 
ráðuneytið og stofnunina. Það er því ekki hægt, að mati Neytendastofu, að samþykkja að 
frumvarp þetta nema að Neytendastofa fái samhliða fjárveitingu til þess að sinna þessu nýja 
verkefni. Einnig verður að undirstrika að þrátt fyrir að lögregla hafi hingað til fylgst með 
þessum markaði þá eru starfshættir við markaðseftirlit, sem Neytendastofa mun bera ábyrgð 
á, með allt öðrum hætti en áður var gert. í því felst að stofnunin verður að hafa mikil 
samskipti við önnur stjómvöld sem fara með markaðseftirlit á flugeldum á EES svæðinu sem 
og framkvæmdastjóm ESB. Lögregla hefur enga slíka ábyrgð borið hingað til.

Neytendastofa vill því óska eftir því að allsherjar -  og menntamálanefnd afli með skriflegum 
hætti tillagna frá innanríkisráðuneyti með hvaða hætti sé unnt að bregðast við varðandi þann 
kostnað sem óhjákvæmilega hlýst af samþykkt frumvarpsins. Til þess að unnt verði að standa 
að framkvæmd laganna verða fjárveitingar til þessa nýja verkefnis að vera tryggðar.

Óski Alþingi eftir frekari upplýsingum er stofnunin reiðubúin til að veita þær eftir því sem 
unnt er.

Virðingarfyllst

Forstjóri

